
1-бөлім. Жалпы ережелер

Білім беру бағдарламасы (бұдан әрі – Бағдарлама) «Машина жасау саласындағы техникалық және кәсіптік білім беру педагогтарының кәсіби құзыреттіліктерін жетілдіру» техникалық және кәсіптік, орта білімнен кейінгі білім беру ұйымдарының (бұдан әрі – ТжКББ) арнайы пән оқытушылары мен өндірістік оқыту шеберлерінің біліктілігін арттыруға арналған.
Қазақстанның стратегиялық даму жоспарында жоғары білікті жұмысшы және инженерлік кадрларды даярлаудың жаңа деңгейін талап ететін өнеркәсіп салаларын дамыту бағыттары айқындалған:
– Машина жасау (көлік машина жасауы, энергетикалық машина жасау, ауыл шаруашылығы машина жасауы) — негізгі салалардың бірі ретінде.
– Өңдеу өнеркәсібі.
Аталған салалардағы техникалық және технологиялық дамудың қарқынды өсуі болашақ мамандарды даярлайтын педагогтардың құзыреттіліктерін үнемі жаңартып отыру қажеттілігін айқындайды.
Машина жасау саласындағы жұмыстарды ұйымдастыру және жүргізу (жобалау, жабдықтарды, станоктарды, көлік құралдарын дайындау, монтаждау және пайдалану) әртүрлі кезеңдерді қамтиды: конструкторлық-технологиялық даярлықтан және материалдарды таңдаудан бастап өндірістік операцияларды (механикалық өңдеу, жинақтау, сапаны бақылау) орындауға дейін. Осы кезеңдердің барлығы стандарттар талаптарына сәйкестікті қамтамасыз ету, өндірістік міндеттердің қауіпсіз әрі сапалы орындалуын кепілдендіру мақсатында белгілі бір техникалық және өндірістік құжаттаманы (сызбалар, технологиялық карталар, маршруттық парақтар) рәсімдеуді талап етеді.
Машина жасау жұмыстарын өндіру цехтар мен өндірістік алаңдар жағдайында техника қауіпсіздігі және еңбекті қорғау ережелерін сақтауға ерекше назар аударуды қажет етеді. 
Осы білім беру бағдарламасын іске асыру, дәнекерлеу өндірісі педагогтарының кәсіби қызметіне қажетті құзыреттілікті алуға бағытталған.
Бағдарлама негізгі ережелер мен талаптарды ескере отырып әзірленген:
· 2007 жылғы 27 шілдедегі №319-III Қазақстан Республикасының «Білім туралы» заңы;
· 2019 жылғы 27 желтоқсандағы №293-VІ ҚРЗ Қазақстан Республикасының «Педагог мәртебесі туралы» заңы;
· 2023 жылғы 28 наурыздағы №249 Қазақстан Республикасы Үкіметінің қаулысымен бекітілген 2023–2029 жылдарға арналған мектепке дейінгі, орта, техникалық және кәсіптік білім беруді дамыту тұжырымдамасы;
· 2022 жылғы 3 тамыздағы №348 Қазақстан Республикасы Оқу-ағарту министрінің бұйрығымен бекітілген техникалық және кәсіптік, орта білімнен кейінгі білім берудің мемлекеттік жалпыға міндетті стандарты;
· 2018 жылғы 27 қыркүйектегі №500 ҚР БжҒМ бұйрығымен бекітілген техникалық және кәсіптік, орта білімнен кейінгі білім беру мамандықтары мен біліктіліктер классификаторы;
· 2009 жылғы 13 шілдедегі №338 ҚР БжҒМ бұйрығымен бекітілген педагогтер лауазымдарының үлгілік біліктілік сипаттамалары;
· 2016 жылғы 27 қаңтардағы №83 ҚР БжҒМ бұйрығымен бекітілген педагогтерді аттестаттаудан өткізу ережелері;
· «Машина жасау» кәсіби стандарты (Қазақстан Республикасы Өнеркәсіп және құрылыс министрінің 2023 жылғы 26 желтоқсандағы № 163 бұйрығына 1-қосымша).
· «Машина жасаудағы механикалық өңдеу, бақылау-өлшеу аспаптары және автоматика» кәсіби стандарты.
· «Металдарды кесу» кәсіби стандарты.
· Станоктардың қауіпсіздігіне арналған МЕМСТ:
· МЕМСТ EN 12840-2011 «Металл өңдейтін станоктардың қауіпсіздігі. Қолмен басқарылатын, автоматтандырылған басқару жүйесімен жабдықталған және жабдықталмаған токарь станоктары».
· МЕМСТ EN 12417-2006 «Металл өңдейтін станоктардың қауіпсіздігі. Механикалық өңдеуге арналған өңдеу орталықтары».
· МЕМСТ Р 54431-2011 (ішінара) және металл өңдейтін станоктарға қойылатын жалпы қауіпсіздік талаптарын (қоршаулар, таңбалау, жұмыс орындарына қойылатын талаптар) белгілейтін өзге де нормативтік құжаттар.
· 2020 жылғы 4 мамырдағы №175 ҚР БжҒМ бұйрығымен бекітілген педагогтердің біліктілікті арттыру курстарының білім беру бағдарламаларын әзірлеу, келісу және бекіту ережелері;
· 2016 жылғы 28 қаңтардағы №95 ҚР БжҒМ бұйрығымен бекітілген педагогтердің біліктілікті арттыру курстарын ұйымдастыру және өткізу, сондай-ақ педагог қызметін курстан кейінгі сүйемелдеу ережелері.
· 2023 жылғы 26 желтоқсандағы №163 ҚР Индустрия және құрылыс министрінің бұйрығындағы №1 қосымша «Пісіру жұмыстары» кәсіби стандарты;
· 2024 жылғы 1 наурыздағы № 84ҚРИндустрия және құрылыс министрінің бұйрығындағы №7 қосымша «Машина жасаудағы дәнекерлеу өндірісі» кәсіби стандарты;
· «Қолмен электр доғалық дәнекерлеу» кәсіптік стандарты. "Атамекен" ҚРҰКП  2019.12.30 №269 бұйрығына №15 қосымша;
· «Су астындағы доғалық дәнекерлеу (автоматты)» кәсіптік стандарты. «Атамекен» ҚР ҰКП 2019 жылғы 30 желтоқсандағы № 269 бұйрығына № 16 қосымша;
· «Қарсылық дәнекерлеу»кәсіптік стандарты. «Атамекен» ҚР ҰКП 2019 жылғы 30 желтоқсандағы No 269 бұйрығына № 17 қосымша;
· «Газбен дәнекерлеу»кәсіптік стандарты. «Атамекен» ҚР ҰКП 2019 жылғы 30 желтоқсандағы No 269 бұйрығына № 18 қосымша;
· «Электрондық сәуле, плазма, лазерлік дәнекерлеу» кәсіптік стандарты. «Атамекен» ҚР ҰКП 2019 жылғы 30 желтоқсандағы № 269 бұйрығына № 19 қосымша;
· «Жалынмен кесу» кәсіптік стандарты. «Атамекен» ҚР ҰКП 2019 жылғы 30 желтоқсандағы № 269 бұйрығына № 32 қосымша.
Оқу курсының көлемі: 108 академиялық сағат. Оның ішінде: 72 сағат – теориялық және практикалық оқыту; 36 сағат – кәсіпорындар/ұйымдар базасында тағылымдамадан өту.
Оқыту тілі: қазақ және орыс тілдері.

2-бөлім. Глоссарий

Бағдарламада келесі негізгі ұғымдар мен терминдер қолданылады.
Аддитивті технологиялар (3D-басып шығару) — цифрлық 3D-модель негізінде физикалық нысандарды қабаттап жасау (өсіру) технологиялары. Олар дәстүрлі субтрактивті әдістерге (кесу, фрезерлеу) қарама-қарсы болып табылады.
Белсенді оқыту әдістері – білім алушыларды оқу материалын меңгеру барысында белсенді ойлау және практикалық әрекетке ынталандыратын әдістер.
Білім – еңбек әрекетін орындау үшін қажетті белгілі бір саладағы ақпараттар жиынтығы.
Білім беру бағдарламасы – білім берудің негізгі сипаттамаларының біріктірілген жиынтығы, оқу мақсаттарын, нәтижелерін, мазмұнын, білім беру үдерісін ұйымдастыру тәсілдерін және әдістерін қамтиды.
Бағалау – білім алушының нақты жетістіктерінің жоспарланған оқу нәтижелеріне сәйкестік дәрежесін анықтау процесі.
Бағалау критерийлері – нақты өлшеуіштерінің негізінде білім алушылардың оқу жетістіктерін бағалау жүргізіледі, қауіпсіздік мәдениеті-қызметкерлердің стилін, шеберлігін, денсаулық пен қауіпсіздікке деген адалдығын анықтайтын жеке және топтық құндылықтар, көзқарастар, қабылдаулар, құзыреттер мен мінез-құлық үлгілері.
Басқару бағдарламасы (ББ) — сандық бағдарламалық басқаруы бар станокқа арналған командалар мен нұсқаулар жиынтығы (әдетте G-кодтар мен M-кодтар түрінде), ол құралдың қозғалыс траекториясын, өңдеу режимдерін, құралды ауыстыруды және басқа да технологиялық операцияларды сипаттайды.
Дағды –  игерілген білімі мен дағдылардың (қолдану деңгейіндегі білімі) жиынтығымен  қамтамасыз етілетін тұлғаның меңгерген іс-әрекетті орындау тәсілі.
Демонстрациялық емтихан (демо емтихан) – білім алушыға игерілген кәсіби құзыреттерді іс жүзінде көрсетуге мүмкіндік беретін аралық және/немесе қорытынды аттестаттау нысаны болып табылады.
Дескриптор – тапсырмаларды орындаудың нақты қадамдарын суреттейтін сипаттама.
Еңбек қорғау – адамның қауіпсіздігін, денсаулығын және еңбекке қабілеттілігін сақтауды қамтамасыз ететін заңнамалық, экономикалық, ұйымдастырушылық, техникалық, алдын алу–емдеушаралар жүйесі.
Еңбек функциясы - бұл бір немесе бірнеше кәсіби міндеттерден тұратын технологиялық процесс кезеңіндегі типтік жұмыс.
Жұмыс берушілердің талаптары-белгілі бір кәсіптегі/мамандықтағы және белгілі бір біліктілік деңгейіндегі қызметкерлердің құзыреттеріне қатысты олардың үміттерін түсіну.
Жасанды интеллект – адамның интеллектуалды қызметінің нәтижелерімен салыстырылатын немесе олардан асып түсетін нәтижелерді қамтамасыз ететін, адамға тән когнитивті функцияларды имитациялай алатын функционалдық қабілет
Интерфейс – пайдаланушының компьютермен өзара әрекеттестігін қамтамасыз ететін бағдарламалық және аппараттық құралдар жиынтығы.
Кәсіби тапсырма – бұл функцияны жеке әрекеттерді орындау үшін бөлшектеуге (бөлуге) мүмкіндік беретін еңбек функциясының элементі
Кәсіби құзыреттілік – педагогикалық қызметтің табысты болуы үшін қажетті кәсіби және жеке қасиеттер жиынтығы.
Кәсіби стандарт (КС) – жазбаша ресми құжат, ол нақты кәсіби қызмет саласында білімге, дағдыларға, қабілеттерге, еңбек тәжірибесіне, формалды және/немесе формалды емес, және/немесе бейресми білімге, біліктілік деңгейі мен құзыреттілікке, жұмыс мазмұнына, сапасына және еңбек жағдайларына қойылатын жалпы талаптарды анықтайды.
Кейс-стади – нақты жағдайды шынайы ортада терең және егжей-тегжейлі зерттеу.
Кері байланыс – қандай да бір әрекетке немесе оқиғаға жауап, пікір, реакция, басқа адамдардың мінез-құлқын өзгерту (жақсарту) құралы.
Қорытынды бағалау-еңбек нарығында танылатын біліктілік деңгейлерінің біліктілігін арттырудың қысқа мерзімді курстары бағдарламасының талаптарына сәйкес педагогтың біліктілік деңгейі мен құзыреттілігін растау рәсімі.
Модуль – білім беру бағдарламасының немесе оқу кезеңінің тәуелсіз, өздігінен толыққанды және аяқталған бөлімі.
Машинажасау – машиналарды, жабдықтарды, аспаптарды жобалау, өндіру және пайдалануымен, сондай-ақ олардың құрамдас бөліктерін дайындау технологиясымен айналысатын ауыр өнеркәсіп саласы.
Оқыту нәтижесі – білім беру бағдарламасын меңгеру барысында алынған, бағалаумен расталған білім, білік, дағдылардың көлемі.
Оқу-әдістемелік кешені (ОӘК) – білім алушылардың жұмыс оқу бағдарламасының мазмұнын меңгеруін қамтамасыз етуге бағытталған жұмыс оқу бағдарламасы мен жоспары негізінде құрастырылған оқу-әдістемелік материалдарының жиынтығы.
Ойын педагогикасы – тәрбиелік құрам бөлігі бар балалардың және/немесе ересектердің қатысуымен ойын ойнау әдістемесі.
Педагогтың жетекшілігімен студенттің өзіндік жұмысы (МЖСӨЖ) – сабақ кестесіне сәйкес орындалатын педагогтың жетекшілігімен орындалатын студенттің жұмысы.
Студенттің өзіндік жұмысы (СӨЖ) – оқу-әдістемелік әдебиеттерімен және ұсыныстарымен қамтамасыз етілген өз бетінше оқуға бөлінген тақырыптардың нақты тізімі бойынша жұмыс; СӨЖ барлық көлемі студенттің өз бетімен жұмыс істеуін талап ететін тапсырмалармен расталады; 
СВL(challenge based learning) —сынақ арқылы оқыту.
Сандық бағдарламалық басқаруы бар станок (СББ станогы) — (CNC — Computer Numerical Control). Алдын ала берілген басқару бағдарламасы бойынша операцияларды автоматты түрде орындайтын, бөлшектерді өңдеудің жоғары дәлдігі мен қайталанымдылығын қамтамасыз ететін жабдық.
CAD/CAM/CAE — цифрлық жүйелер кешені:
CAD (Computer-Aided Design) — автоматтандырылған жобалау;
CAM (Computer-Aided Manufacturing) — автоматтандырылған өндіріс (СББ/ЧПУ станоктарына арналған басқару бағдарламаларын генерациялау);
CAE (Computer-Aided Engineering) — инженерлік талдау (есептеулер мен модельдеу).
Тыңдаушы – біліктілікті арттыру курстарының білім беру бағдарламаларын іске асыратын ұйымда оқитын адам.
Функционалдық талдау өнеркәсіптік секторының сипатын және онда орындалатын еңбек атқарымдарын анықтау үшін ТжКБ біліктілігінің функционалдық картасын одан әрі құрудың негізгі құралы болып табылады.


3-бөлім. Бағдарламаның тақырыбы

«Машина жасау саласындағы техникалық және кәсіптік білім беру педагогтарының кәсіби құзыреттіліктерін жетілдіру» бағдарламасы кәсіби құзыреттіліктер деңгейін дамытуға және инновациялық технологиялар мен заманауи трендтер негізінде оқытылатын модульдердің (пәндердің) мазмұнын өзектендіруге бағытталған.
Елімізде машина жасаудың (көліктік, энергетикалық, ауыл шаруашылығы машина жасауы) қарқынды дамуына байланысты бұл сала Қазақстан Республикасының индустриялық-инновациялық дамуының стратегиялық бағыттарының бірі болып табылады. Цифрлық технологияларды, робототехниканы, сандық бағдарламалық басқаруы бар станоктарды (СББ/ЧПУ) және аддитивті технологияларды енгізуге байланысты жоғары білікті кадрларды даярлаудың жаңа деңгейі қажет.
Аталған Бағдарламаның жаңашылдығы – тыңдаушылар жеңіл және ауыл шаруашылығы техникасын өндіру барысында қолданылатын құрастырудың ең жаңа тәсілдері мен әдістерін меңгеріп, өндірістік операцияларға қатысатын перифериялық автоматтандырылған және роботтандырылған жабдықтармен танысады, сондай-ақ өндірістегі қауіпсіздік және еңбекті қорғау негіздерін игереді. Бұл олардың кәсіби құзыреттілігін арттыруға мүмкіндік береді.
Бағдарлама қазіргі заманғы өндіріс талаптарына сәйкес ТжКББ педагогтарының кәсіби білімдері мен дағдыларын өзектендіруге бағытталған.


4 бөлім. Бағдарламаның мақсаты, міндеттері және күтілетін нәтижелері 

Бағдарламаның мақсаты Машина жасау саласындағы заманауи талаптар мен стандарттарға сәйкес педагогтердің кәсіби құзыреттіліктерінің деңгейін арттыру, сондай-ақ оларды білім беру процесінде жүзеге асыру үшін әдістемелік даярлығын жетілдіру.
Бағдарламаның міндеттері:
− Педагогтердің машина жасау саласындағы нормативтік-құқықтық база, заманауи стандарттар (ГОСТ, ISO) және саланың негізгі даму тенденциялары бойынша білімін жаңарту;
− Заманауи және перспективалық өндірістік технологияларды меңгеру (СББ/ЧПУ, CAD/CAM/CAE, аддитивті технологиялар), сондай-ақ заманауи конструкциялық материалдарды игеру;
− Инновациялық педагогикалық технологияларды қолдану дағдыларын жетілдіру, соның ішінде дуалды және жобалық оқыту, сондай-ақ машина жасау саласының кадрларын даярлау процесінде критериалды бағалауды енгізу.
Күтілетін оқу нәтижелері
Біліктілікті арттыру курсын аяқтаған соң тыңдаушы:
− Оқу мазмұнын әзірлеу кезінде машина жасау саласындағы кәсіби стандарттар мен нормативтік-техникалық құжаттаманың талаптарын қолданады.
− Заманауи технологиялық жабдықтарда жұмыс істеу әдістерін қолданады, өндіріс процесінде сандық технологияларды (CAD/CAM) біледі.
− Технологиялық процестерді әзірлейді және қажетті техникалық құжаттаманы заманауи стандарттарға сәйкес рәсімдейді.
− Теориялық және практикалық сабақтарды жүргізу, жұмыс оқу бағдарламаларын құру кезінде заманауи оқу құралдары мен әдістемелерін қолданады.
− Оқыту процесін жақсарту үшін сандық құралдар мен симуляторларды пайдаланады, соның ішінде заманауи технологияларды оқу жоспарларына интеграциялайды.
− Стажировка кезінде алынған практикалық дағдыларды кәсіби қызметінде әрі қарай қолданады.

5-бөлім. Бағдарламаның құрылымы мен мазмұны

Белгіленген мақсаттар мен міндеттерге сәйкес келетін кәсіби білімді, іскерлікті және дағдыларды тыңдаушыларда қалыптастыру үшін бағдарламаның мазмұны 4 модульді меңгеруді көздейді.
1‑модуль «Машина жасау саласындағы заманауи технологиялар, жабдықтар және стандарттар» келесі тақырыптарды қамтиды:
1.1 Машина жасаудағы техникалық реттеу нормативтік базасы. Халықаралық стандарттар (ISO) және стандартизация
Машина жасау саласындағы (РК) заманауи кәсіби стандарттарды зерттеу және оларды оқу бағдарламаларын әзірлеуде қолдану. Техникалық реттеу жүйесіне шолу (техникалық регламенттер, ұлттық стандарттар ГОСТ РК). Негізгі халықаралық ISO стандарттарын (мысалы, ISO 9001, рұқсаттар мен фитингтер стандарттары) талдау және оларды оқу процесіне енгізу арқылы мамандар даярлығын сапалы қамтамасыз ету.
1.2 Заманауи станоктық жабдықтарға шолу: сандық бағдарламалық басқаруы бар станоктар (CNC), токарлық және фрезерлік орталықтар
СББ/ЧПУ металды өңдейтін заманауи станоктардың (токарлық, фрезерлік, көпфункциялы өңдеу орталықтары) жұмыс істеу принциптері, құрылымы және мүмкіндіктерін жан-жақты зерттеу. Жабдықтарды технологиялық мүмкіндіктері мен автоматтандыру дәрежесі бойынша жіктеу. Заманауи құрал-жабдықтар жүйелері мен ауыстырып-қолданылатын құралдармен жұмыс істеуді үйрену.
1.3 Машина жасаудағы цифрлық технологиялар: CAD/CAM/CAE жүйелері, 3D-модельдеу және визуализация
Интеграцияланған CAD/CAM жүйелерінде жұмыс істеудің негіздерін меңгеру (мысалы, SolidWorks, Компас-3D, NX). Бөлшектер мен құрастыру бірліктерінің қатты денелі 3D модельдерін жасау. 3D-модельдерден ЧПУ станоктарына арналған басқару бағдарламаларын (УП) генерациялау тәжірибесі. CAE талдауымен танысу (құрылымдық есептеулер, процестерді симуляциялау).
1.4 Өнеркәсіптік метрология және бөлшектер сапасын бұзбай бақылаудың негіздері
Машина жасау өндірісін метрологиялық қамтамасыз етудің заманауи әдістері мен құралдарын зерттеу. Жоғары дәлдікті өлшеу құралдарымен жұмыс істеуді меңгеру (координаталық өлшеу машиналары, лазерлік сканерлер). Өндірілген бөлшектердің сапасын бағалау үшін бұзбай бақылау әдістері бойынша шолу (ультдыдыбыстық, магниттік, вихрь тогы әдістері).
2‑модуль «Заманауи машина жасау саласындағы технологиялық процестер мен материалдар» тыңдаушы келесі тақырыптарды меңгереді:
2.1 Заманауи конструкциялық материалдар: композиттер, ерекше қасиеттері бар қорытпалар, олардың өңдеу әдістері
Жаңа конструкциялық материалдардың қасиеттерін және қолдану салаларын зерттеу (жеңіл қорытпалар, полимерлік және металдық композиттер, интеллектуалды материалдар). Заманауи жабдықтарда олардың термиялық және механикалық өңдеу ерекшеліктерін талдау.
2.2 Материалдарды өңдеудің прогрессивтік әдістері: лазерлік, плазмалық, электроэрозиялық өңдеу
Жоғары энергиялы өңдеу әдістерінің теориялық негіздерін және практикалық қолданылуын үйрену (лазерлік кесу, дәнекерлеу, гравировка; плазмалық кесу; электроэрозиялық өңдеу). Технологиялық жабдықтар мен жұмыс режимдерінің ерекшеліктерін зерттеу.
2.3 Аддитивті өндіріс технологиясы (3D-басып шығару) және оның машина жасауда қолданылуы
Прототиптер, арматура және функционалды бөлшектерді жасау үшін әртүрлі 3D-басып шығару технологияларын меңгеру (FDM, SLA, SLM). Аддитивті цикл кезеңдерін зерттеу: 3D-сканерлеу, модельді дайындау (слайсинг), басып шығару, кейінгі өңдеу. Аддитивті технологиялардың экономикалық тиімділігін және болашағын талдау.
2.4 Күрделі машина жасау түйіндерін жинау және монтаждау технологиялары, рұқсаттар мен қондырулар
Заманауи жинау операциялары әдістері мен құралдарын зерттеу, соның ішінде автоматтандырылған және роботтандырылған жинау. Рұқсаттар мен қондырулар жүйесін (ЕСДП) тереңінен зерттеу және оның бөлшектер мен түйіндердің сапасы мен өзара алмастырмалылығына әсерін талдау. Жинау дәлдігін бақылау әдістері.
	Бағдарламаның 3 модулі «Педагогикалық әдістемелер және оқытуда цифрлық құралдарды қолдану» келесі тақырыптарды зерделеуге бағытталған:			
3.1 "Машинажасау"мамандығы бойынша білім беру бағдарламаларын әзірлеу ерекшеліктері.
«Машинажасау» маманының функционалдық картасын жасау, кәсіби стандарттарын талдау. Жұмыс берушілердің талаптарына сәйкес оқыту нәтижелерін әзірлеу. Бағалау критерийлерін анықтау үшін Блум Таксономиясын қолдану.
	3.2 Оқыту әдістемелері, соның ішінде жобалық және проблемалық-бағытталған оқыту (PBL).
Оқытудың заманауи әдістемелері және цифрлық құралдары: зерттеу, тәжірибе, PBL(project based learnin) – жобаны басқару, ойын педагогикасы, дизайн-ойлау, кейс-стади, CBL (challenge based learning) - өзгерістер бағдарламалары, көлгірлік. Студенттің өзіндік жұмысын (СӨЖ) және студенттің оқытушымен өзіндік жұмысын (СӨЖ) ұйымдастыру: өзіндік жұмыстың міндеттері, принциптері, түрлері мен деңгейлері. Студенттердің өзіндік жұмысын технологиялық қамтамасыз ету. 
Оқытудың заманауи әдістері мен сандық құралдарын қолдана отырып сабақ жоспарын әзірлеу.
3.3 Іс-тәжірибе сабақтарын дайындау және өткізу.
Өндірістік оқыту сабақтарының түрлері мен нысандары. Сабақтың мақсаттары мен міндеттерін анықтау. Сабақ құрылымы. Дескрипторларды құрастыру. Тапсырманың нұсқаулық-технологиялық картасын жасау. Өндірістік оқытуы бойынша сабақ жоспарын жасау. Виртуалды/қосылған симуляторларды және білім беру платформаларын қолдану. Қымбат машина жасау жабдықтарында жұмыс істеуді имитациялау және қауіпсіздік дағдыларын жетілдіру үшін VR/AR технологияларының мүмкіндіктерін зерттеу. Аралас және қашықтықтан оқытуды ұйымдастыру үшін LMS (Learning Management System) платформаларын және цифрлық құралдарды қолдану.
3.4 Студенттердің білімі мен практикалық дағдыларын бағалау, тесттер мен жобалар пайдалану.
Аралық бақылау мен қорытынды аттестаттауды өткізу нысандары мен әдістері. Студенттердің білімі мен практикалық дағдыларын бағалау кезінде тестілеу мен жобаларды қолдану. Аралық аттестаттауды өткізу үшін бақылап – өлшеу материалдарын жасау. Критериалды бағалау принциптері мен ережелері. Практикалық дағдыларды бағалау критерийлерін әзірлеу (мысалы, станокта жұмыс істеу, жинаудың сапасы). Контрольно-өлшеу материалдарын (КИМ) тиімді жасау тәжірибесі, оның ішінде кәсіби тапсырмаларға негізделген тесттер және практикалық әрекеттерді бағалау үшін чек-листтер.

Модуль 4. Кәсіпорындар/ұйымдар базасында тағылымдамадан өту
Кәсіпорынның қызметімен және маманның лауазымдық нұсқаулығымен танысу. Еңбек қауіпсіздігі және жұмыс орнындағы техника қауіпсіздігі. Өнеркәсіптік қауіпсіздік. Лауазымдық нұсқаулыққа сәйкес жұмыстарды орындау. Кәсіби тапсырмаларды орындау. Тағылымдама барысында өз қызметін бағалау.
Бағдарламадағы барлық модульдер бірегей ойлау жүйесімен, негізгі түйінді принциптері бойынша біріктірілген және қазіргі заманауи оқыту әдістері негізінде құрылып, жүзеге асырылады.
Білім беру процесінің тиімділігін арттыру үшін Бағдарлама әртүрлі технологиялары, оқыту формалары мен әдістері, бақылау тәсілдері негізінде жүзеге асырылады.
Тыңдаушылардың кәсіби құзыреттіліктерін бағалау белгілі бір бағалау шкаласы (100 балдық жүйе) бойынша жүргізіледі, бұл Бағдарлама мазмұнын игеру нәтижелерін және әр модуль бойынша оқыту нәтижелерін ескереді.
Еңбек нарығының талаптары мен педагогтардың біліктілігін арттыру қажеттіліктеріне сәйкес Бағдарлама оқу жоспарына өзгерістер мен толықтырулар енгізілуі мүмкін, соның ішінде сауалнама нәтижелері негізінде, бірақ бағдарламаны игеруге арналған жалпы оқу уақыты сақталуы тиіс.

Оқужоспары

	№
	Сабақтардың тақырыптары.
	Теориялық сабақ
	Практикалық сабақ
	Барлығы

	1
	2
	3
	4
	5

	Модуль 1

	1
	Машина жасау саласындағы заманауи технологиялар, жабдықтар және стандарттар
	2
	12
	14

	
	Оқу нәтижесі – Оқу мазмұнын әзірлеу кезінде машина жасау саласындағы кәсіби стандарттар мен нормативтік-техникалық құжаттаманың талаптарын қолданады
	
	
	

	1.1
	Машина жасаудағы техникалық реттеу нормативтік базасы. Халықаралық стандарттар (ISO) және стандартизация
	1
	      2
	3

	1.2
	Заманауи станоктық жабдықтарға шолу: сандық бағдарламалық басқаруы бар станоктар (CNC), токарлық және фрезерлік орталықтар
	1
	2
	3

	1.3
	Машина жасаудағы цифрлық технологиялар: CAD/CAM/CAE жүйелері, 3D-модельдеу және визуализация
	
	4
	4

	1.4
	Өнеркәсіптік метрология және бөлшектер сапасын бұзбай бақылаудың негіздері
	
	4
	4

	Модуль 2

	2
	Заманауи машина жасау саласындағы технологиялық процестер мен материалдар
	6
	20
	26

	
	Оқу нәтижесі – заманауи технологиялық жабдықтарда (СББ/ЧПУ станоктары, 3D-принтерлер) жұмыс әдістерін қолданады және өндіріс процесінде цифрлық технологияларды (CAD/CAM) пайдаланады.
	
	
	

	2.1
	Заманауи конструкциялық материалдар: композиттер, ерекше қасиеттері бар қорытпалар, олардың өңдеу әдістері
	2
	      4
	6

	2.2
	Материалдарды өңдеудің прогрессивтік әдістері: лазерлік, плазмалық, электроэрозиялық өңдеу
	    2
	4
	6

	2.3
	Аддитивті өндіріс технологиясы (3D-басып шығару) және оның машина жасауда қолданылуы
	   2 
	4
	6

	2.4
	Күрделі машина жасау түйіндерін жинау және монтаждау технологиялары, рұқсаттар мен қондырулар
	
	8
	8

	Модуль 3

	3
	Педагогикалық әдістемелер және оқытуда цифрлық құралдарды қолдану
	8
	22
	30

	
	Оқу нәтижесі - теориялық және тәжірибе сабақтарын өткізгенде, жұмыс оқу бағдарламаларын құрастырғанда заманауи құралдар мен оқыту әдістерін қолданады;заманауи технологияларды оқу бағдарламаларына біріктіруді қоса алғанда, білім беру процесін жақсарту үшін сандық құралдар мен жаттығу құрылғыларын  пайдаланады
	
	
	

	3.1
	"Машинажасау" мамандығы бойынша білім беру бағдарламаларын әзірлеу ерекшеліктері
	2
	8
	10

	3.2
	Оқыту әдістемелері, соның ішінде жобалық және проблемалық-бағытталған оқыту (PBL)
	2
	4
	6

	3.3
	Іс-тәжірибе сабақтарын дайындау және өткізу
	2
	4
	6

	3.4
	Студенттердің білімі мен практикалық дағдыларын бағалау, тесттер мен жобалар пайдалану
	2
	6
	8

	
	Итоговое оценивание 
	
	2
	2

	Модуль 4

	4
	Кәсіпорындар/ұйымдар базасында тағылымдамадан өту
	
	36
	36

	
	Оқунәтижесі: өзінің кәсіби қызметіндепрактикалық дағдылардыжаңартужәне қолдану
	
	
	

	4.1
	Маманның лауазымдық нұсқаулығын,  кәсіпорынның қызметі мен ерекшеліктерін зерттеу.
	
	6
	6

	4.2
	Еңбек қорғау және жұмыс орнындағы қауіпсіздік техникасы. Өндірістік қауіпсіздік.
	
	8
	8

	4.3
	Лауазымдық нұсқаулыққа сәйкес жұмыстарды орындау.
	
	20
	20

	4.4
	Тағылымдама барысында өз қызметін бағалау.
	
	2
	2

	
	Всего
	16
	92
	108



6-бөлім. Оқу үдерісін ұйымдастыру

Бағдарлама бойынша оқу үдерісін ұйымдастыру теориялық және тәжірибе сабақтарын онлайн, офлайн, қашықтықтан немесе аралас форматта өткізуді көздейді.
Оқу үдерісі оқу жоспары мен кестесі бойынша реттеледі. Оқу жоспары 108 сағаттық оқыту мерзімі бар 4 модульден тұрады, оның ішінде 83%-дан астамы тәжірибе сабақтарына бөлінген. Оқыту қазақ және орыс тілдерінде жүргізіледі.
Білім беру процесінің тиімділігін арттыру үшін Бағдарламаны жүзеге асыру сандық ресурстарды қолдана отырып, инновациялық білім беру технологиялары негізінде жүргізіледі. 
Бағдарлама кері байланыс пен рефлексияны, белсенді және интербелсенді оқыту әдістерін қолдануды қамтиды: кейс-стадилер, нақты жағдайларды талдау, проблемалық тапсырмаларды шешу, тәжірибе дағдыларын жетілдіру.

7-бөлім. Білім беру бағдарламасының оқу-әдістемелік қамтамасыз етілуі

Оқу кезінде бағдарламаны оқу-әдістемелік қамтамасыз ету тыңдаушылардың бағдарламаны игерудің жоспарланған нәтижелеріне қол жеткізуіне ықпал ететін оқу-әдістемелік кешенмен ұсынылған.
Біліктілікті арттыру курстарының тыңдаушысына арналған оқу-әдістемелік материалдар:
- түсіндірме жазба;
- глоссарий;
- курстық оқытудың мақсаттары, міндеттері және күтілетін нәтижелері;
- оқу жоспары;
- білім беру бағдарламасының теориялық материалдары;
- курстық оқу тыңдаушысына арналған әдебиеттер тізімі;
- курстық оқыту нәтижелеріне қол жеткізу үшін тыңдаушының жұмыс дәптері.
Оқу-әдістемелік материалдар тыңдаушыларға электрондық нұсқада беріледі.

8-бөлім. Оқу нәтижелерін бағалау

Қорытынды бағалау – бағдарламаның талаптарына сәйкес тыңдаушының біліктілік деңгейін және құзыреттілігін растау рәсімі.
Қорытынды бағалау келесі кезеңдерден тұрады:
І кезең – әр модуль бойынша аралық бағалау;
ІІ кезең – қорытынды бағалау.
Аралық бағалау кезінде тыңдаушы Бағдарлама модульдері бойынша дайындалған практикалық кейстерін көрсетеді. Бағдарлама модульдерін оқып болғаннан кейін тыңдаушылар практикалық кейстерді даярлайды. Курстық оқыту барысында тыңдаушылардың оқу кезеңінде модуль тақырыбына сәйкес даярлаған практикалық жұмыстарын бағалау жүргізіледі.
Модуль бойынша аралық бағалау шкаласы 1-ден 100 баллға дейінгі аралықты құрайды.
Қорытынды бағалауға аралық бағалау бойынша модульдерден алынған баллдардың арифметикалық орташа мәнінен кемінде 50 балл алған тыңдаушылар жіберіледі.
Тыңдаушылардың қорытынды бағалануы қорытынды тестілеу түрінде өткізіледі.
Қорытынды тестілеуде максималды балл – 100, минималды балл – 50. Сондай-ақ аралық және қорытынды бағалау нәтижелері бойынша орташа арифметикалық баға есептеледі. 50 және одан жоғары балл алған тыңдаушыға сертификат беріледі. 
Басқа жағдайда біліктілікті арттыру курсын тыңдағаны туралы куәлік беріледі.
Сертификат алмаған тыңдаушылардың мүмкіндіктері:
1. жылына бір рет білімдерін қайта бағалауға;
2. келесі курстар легінде білімдерін қайта бағалауға;
3. ағымдағы жыл ішінде бір лектен екінші лекке дұрыс себеппен ауысуға;
4. дұрыс себеппен үзіліп қалған курсты растайтын құжаттарды ұсыну арқылы аяқтауға.
4-модуль қорытындысы бойынша «Кәсіпорындар/ұйымдар базасында тағылымдамадан өту» нәтижелері бойынша педагог КЕАҚ «Talap» ұйымына кәсіпорында (ұйымда) тағылымдамадан өткенін растайтын анықтама ұсынады. Кәсіпорында (ұйымда) тағылымдамадан өткенін растайтын анықтама негізінде КЕАҚ «Talap» тағылымдамадан өту туралы сертификат береді.

9-бөлім. Курстан кейінгі сүйемелдеу

Курстан кейінгі педагог қызметін сүйемелдеу – кәсіби құзыреттілікті дамытуға әдістемелік және консультациялық көмек көрсету арқылы қол жеткізілетін шаралар жүйесі.
 Біліктілікті арттыру курстарынан өткен педагогтар алған кәсіби құзыреттіліктерін жұмыс процесінде қолданады.
Қолданылған білімдерді практикада сапалы жүзеге асыру үшін біліктілігін арттыру курстарынан өткен педагогтарға КЕАҚ «Talap» бір күнтізбелік жыл бойы курстан кейінгі қызметті сүйемелдеу жүргізеді.
Курстан кейінгі қызметті сүйемелдеу формалары мыналарды қамтуы мүмкін:
· Тыңдаушылардың сұранысы бойынша семинарлар өткізу, олардың педагогикалық қызметіне консультациялық көмек көрсету мақсатында;
· ҚПК тыңдаушылары үшін алған білімдерін педагогикалық қызметте қолдану нәтижесі бойынша рефлективті семинар өткізу.

10-бөлім. Негізгі және қосымша әдебиеттер тізімі

1. [bookmark: _GoBack]Технология машиностроения: Учебник для вузов / Под ред. В.М. Холодова. – М.: ИЦ «Академия», 2024.
2. Аманжолов Ж. «Охрана труда и техника безопасности» Учебное пособие /3-е изд/ — Астана: Фолиант 2021. 272 с.
3. Сарсенбаева Д. Сварка и резка металлов. Учебник. 2-е изд., доп. и перераб.Издательство «Фолиант»- 2020 г.
4. Современные станки с ЧПУ и обрабатывающие центры: Учебное пособие. – М.: Машиностроение, 2023.
5. CAD/CAM/CAE системы в машиностроении. Учебное пособие. (А.А. Котельников), – СПб: Лань, 2022.
6. Проектирование технологических процессов в машиностроении. Практикум. (Сизова Е. И., Сурина Н. В., Белянкина О. В), – Нур-Султан: Фолиант, 2021.
7.  Аддитивные технологии: Основы 3D-печати и их применение. (Канищев М. В и Ульев Л.М)– М.: Техносфера, 2023.
8. Автоматизация и роботизация производственных процессов. – Волкевич Л.И, СПб: Питер, 2022.
9. Основы педагогики ТиППО. Инновационные подходы к обучению. –Приходченко Е.С, Алматы: 2024.
10. Основы подготовки технологических операций на обрабатывающих станках с ЧПУ: учебник для вузов» (автор А. Б. Чуваков, издательство Юрайт, 2021 г., ISBN 978-5-534-14466-6).

